
ᐅᓂᒃᑳᑉ ᖃᓄᐃᓕᐅᖅᓯᒪᓂᖓ

ᓄᓇᕗᑦ ᒐᕙᒪᒃᑯᖏᑦ, ᐊᕙᑎᓕᕆᔨᒃᑯᑦ ᐱᓕᕆᕝᕕᖓᑕᓗ ᑭᒡᒐᖅᑐᐃᔨᖏᑦ ᐃᓄᓐᓂᑦ ᑐᓵᔭᖅᑐᓯᒪᔪᒻᒪᑕ ᑲᑎᒪᑎᑦᑎᓪᓗᑎᑦ ᓄᓇᓕᓐᓂᑦ ᐆᒪᔪᓕᕆᔨᒃᑯᖏᓐᓂᑦ ᖁᕐᓗᖅᑑᕐᒥᐅᑦ, ᐃᖃᓗᑦᑑᑦᑎᐊᕐᒥᐅᑦ, ᐅᒥᒻᒪᑦᑑᕐᒥᐅᑦ, ᕿᖓᐅᒥᐅᓪᓗ, ᓄᓇᕗᑦ ᑐᓐᖓᕕᒃᑯᓪᓗ ᕿᑎᕐᒥᐅᑦ ᐆᒪᔪᓕᕆᔨᒃᑯᖏᑦ ᐊᕕᑦᑐᖅᓯᒪᔪᓂᑦ ᑕᐃᑲᓃᖃᑕᐅᓚᖅᑐᑦ ᔮᓐᓄᐊᓕ 14 ᐊᒻᒪ 15 2016ᖑᑎᓪᓗᒍ.  ᐃᓄᓐᓂᑦ ᑐᓴᕈᒪᔾᔪᑕᐅᓗᐊᓚᐅᖅᑐᖅ ᑐᑦᑐᐃᑦ ᖃᐅᔨᓴᖅᑕᐅᔾᔪᑎᒋᓚᐅᖅᑕᖏᑕ ᖃᓄᐃᓕᖓᓂᖏᓐᓂᑦ 2015ᖑᑎᓪᓗᒍ, ᐅᓪᓗᒥ ᐊᓯᔾᔨᖅᑕᐅᓯᒪᓂᖓᓗ ᑐᑦᑐᑦ ᐊᖑᓇᓱᑦᑕᐅᔪᓐᓇᖅᑐᑦ ᐊᒥᓲᓂᖏᑦ ᐊᑐᓕᖁᔭᐅᓯᒪᔪᑦ, ᐅᖃᐅᑕᐅᓯᒪᔪᓪᓗ ᓄᓇᓕᓐᓂ ᐆᒪᔪᓕᕆᔨᒃᑯᖏᑕ ᑲᑎᒪᔨᖏᓐᓂᑦ ᐊᓯᖏᓪᓗ ᐊᐅᓚᔾᔭᒋᐊᕈᑕᐅᒋᐊᖃᕋᔭᖅᑐᑦ ᓴᖅᑭᑦᑐᖃᕐᓂᕈᓂ. 
. ᓄᓇᓕᓐᓂ ᐆᒪᔪᓕᕆᔨᒃᑯᖏᑕ ᑲᑎᒪᔨᖏᑦ ᐊᖏᖃᑎᒌᑦᑐᐃᓐᓇᐅᒪᑕ ᑐᑦᑐᐃᑦ ᐃᓚᒋᔭᐅᓪᓚᑦᑖᕐᒪᑕ ᐱᖅᑯᕐᒥᓐᓄᑦ ᓂᕿᒋᔭᐅᓪᓚᓂᓗ. ᓯᕗᓂᕆᓂᐊᖅᑕᑎᓐᓂᑦ ᑭᖑᕚᔅᓴᕗᑦ ᐅᖒᕆᓯᒪᔾᔪᑎᔭᕆᐊᖃᕋᑦᑎᒍ ᑐᑦᑐᓂᑦ ᑭᓯᐊᓂ ᖃᑦᑎᓂᑦ ᐊᖑᓇᓱᑦᑕᐅᔪᓐᓇᖅᑐᑦ ᐊᒥᓲᓂᖏᑦ ᐋᖅᑭᒍᑕᐅᓯᒪᓐᖏᑦᑐᖅ ᓱᓕ ᐃᓚᒌᑦ ᐃᓪᓗᒥᐅᖃᑎᒌᑦ ᑭᓪᓕᖃᑎᑦᑕᐅᓂᐊᓂᖏᓐᓂᑦ ᐃᓱᒫᓘᑕᐅᓪᓗᓂᓗ ᑐᑦᑐᒐᓲᓯᑐᖃᕐᒥᓂᒃ ᔭᒐᐃᑐᐃᓐᓇᕆᐊᖃᕐᓂᖏᓐᓂᑦ. 
ᓄᓇᓕᓐᓂᑦ ᐆᒪᔪᓕᕆᒃᑯᖏᑕ ᑲᑎᒪᔨᖏᑦ ᐊᐅᓚᔾᔭᒋᐊᖅᓯᒪᓕᖅᑐᑦ ᑕᒪᒃᑯᐊᓗ ᐱᓇᓱᐊᒐᕆᓂᐊᖅᑕᖏᓐᓂᑦ ᐃᓕᓴᕆᔭᐅᖁᔨᔪᑦ. ᑐᑭᓯᓯᒪᒻᒥᔪᑦ ᑭᓪᓕᖃᖅᑎᑦᑎᒋᐊᖃᕐᓂᖏᓐᓂᑦ ᓄᓇᑖᖃᑕᐅᓯᒪᓐᖏᑦᑐᓄᑦ ᓄᓇᕗᒻᒥ ᑕᒪᓐᓇᓗ ᑲᔪᓯᔪᓐᓇᕋᔭᖅᑐᖅ ᑭᓯᐊᓂ ᑐᑦᑐᐃᑦ ᐊᖑᓇᓱᑦᑕᐅᔪᓐᓇᖅᑐᑦ ᐊᒥᓲᓂᖏᑦ ᐊᖏᕈᑕᐅᓯᒪᔪᑦ ᐊᑐᓕᖅᑎᑕᐅᑉᐸᑕ. ᐃᓱᒫᓘᑎᓂᑦ ᓴᖅᑭᓯᒪᔪᖃᕐᒥᔪᖅ ᐊᖑᓇᓱᑦᑕᐅᔪᓐᓇᖅᑐᑦ ᐊᒥᓲᓂᖏᑕ ᐋᖅᑭᔅᓯᒪᓂᖏᓐᓂᑦ. ᐅᖃᐅᓯᐅᓚᖅᑐᖅ ᐃᓄᐃᑦ ᐱᔾᔪᑕᐅᔪᑑᖏᒋᐊᖏᓐᓂᑦ ᓄᖑᐸᓪᓕᐊᓂᖏᓐᓄᑦ ᑐᑦᑐᐃᑦ ᑕᒪᔾᔭᑦᑕᐅᖅ ᐊᓯᖏᑦ ᐱᔾᔪᑕᐅᒻᒥᒻᒪᑕ ᒪᑯᐊ ᓯᓚᐅᑉ ᐊᓯᓯᔾᔨᐸᓪᓕᐊᓂᖓ ᐊᓯᖏᓪᓗ ᑐᑦᑐᓐᓂᐊᖅᐸᑦᑐᑦ ᓂᕐᔪᑏᑦ. 
ᐅᓇ ᐅᓂᒃᑳᖅ ᓇᓗᓇᐃᖅᓯᔾᔪᑕᐅᓇᓱᑦᑐᖅ ᐅᖃᐅᓯᐅᓯᒪᔪᓂᑦ ᓄᓇᓖᑦ ᐆᒪᔪᓕᕆᔨᖏᑦᑕ ᑲᑎᒪᔨᖏᓐᓄᑦ ᑲᑎᒪᓂᐅᖃᑦᑕᐅᓚᖅᑐᓂᑦ.


[bookmark: _Toc440972975]Prefaceᓯᕗᓪᓕᖅ
ᐅᓇ ᐅᓂᒃᑳᖅ ᐊᕙᑎᓕᕆᔨᒃᑯᑦ ᐱᓕᕆᕝᕕᐊᓂ ᑭᒡᒐᖅᑐᐃᔪᖅ ᓄᓇᓕᓐᓂ ᐆᒪᔪᓕᕆᔨᒃᑯᖏᑕ ᑲᑎᒪᔨᖏᓐᓂᑦ ᓈᓛᒍᓪᓚᑦᑖᖅ ᐅᖃᐅᓯᖃᕋᓱᐊᖅᑐᑦ ᑐᑭᑖᕈᑕᐅᓯᒪᔪᓂᑦ ᑐᓴᕐᕕᖃᖃᑦᑕᑎᓪᓗᑕ ᑲᑎᒪᑎᑦᑎᓂᒃᑯᑦ.
ᐅᖃᐅᓯᔪᑦ ᑕᕝᕘᓇ ᐅᓂᒃᑳᑎᒍᑦ ᐊᕙᑎᓕᕆᔨᒃᑯᓐᓂᑦ ᐱᓕᕆᕝᕕᖓᓐᓂᒃ ᐱᓯᒪᓐᖏᑦᑐᑦ ᐅᖃᐅᓯᐅᓯᒪᓂᖏᑦ ᐅᕙᓗ ᓄᓇᕗᑦ ᒐᕙᒪᒃᑯᖏᓐᓂᑦ.

[bookmark: _Toc440972977]1.0  ᐅᓂᒃᑳᓕᐊᑉ ᐱᔾᔪᑎᖓ
.ᐅᖃᐅᓯᐅᓯᒪᔪᑦ, ᐊᐱᖅᑯᑕᐅᖃᑦᑕᖅᓯᒪᔪᑦ, ᐃᓱᒫᓘᑏᑦ ᐊᒻᒪ ᐅᖃᐅᔾᔨᒋᐊᕈᑏᑦ ᐅᕘᓇ ᑎᑎᕋᖅᓯᒪᔪᑦ ᑲᑎᒪᑎᑦᑕᐅᑎᓪᓗᒋᑦ ᕿᑎᕐᒥᐅᑦ ᐱᖓᓐᓇᖅᐸᓯᐊᓃᑦᑐᑦ ᓄᓇᓖᑦ ᐆᒪᔪᕐᓂᐊᖅᑎᖏᑦᑕ ᑲᑎᒪᔨᖏᓐᓂᑦ ᐊᕙᑎᓕᕆᔨᒃᑯᑦ ᐱᓕᕆᕝᕕᐊᓂᑦ ᐊᖑᓇᓱᑦᑕᐅᔪᓐᓇᖅᑐᑦ ᐋᖅᑭᑦᑕᐅᓯᒪᔪᑦ ᖃᑦᑎᓂᑦ ᑐᑦᑐᒍᓐᓇᖅᑎᑕᐅᓂᖏᑦ ᕿᖓᐅᑦ ᑐᑦᑐᔮᖅᑐᓪᓗ ᒥᔅᓵᓃᑦᑐᓂᑦ ᑐᑦᑐᖏᓐᓂᑦ. ᐅᓂᒃᑳᑦ ᓴᖅᑭᔮᖅᑎᑦᑎᔪᑦ ᐅᖃᐅᓯᒪᔪᓂᑦ ᑕᐃᑲᓐᖓᑦ ᑲᑎᒪᓂᕐᒥᑦ ᑐᓴᖅᑕᐅᔪᓂᑦ ᑲᑎᒪᔨᖏᓐᓂᑦ, ᓯᓚᑖᓃᖔᖓᔪᑦ ᑐᓴᖅᑕᐅᓯᒪᔪᑦ ᐊᓯᖏᓐᓂᑦ ᐅᓂᒃᑳᓕᐊᖑᓯᒪᔪᓃᑦᑐᑦ ᐃᓚᓕᐅᔾᔭᐅᓯᒪᔪᑦ ᐅᓂᒃᑳᖅ I.  
[bookmark: _Toc440972978]2.0  ᑲᑎᒪᑎᑦᑎᓂᐅᑉ ᑐᓴᕐᕕᒋᔪᒻᒪᓪᓗᒋᑦ ᐱᔾᔪᑎᖓ
.ᑐᓴᕐᕕᖃᕈᒪᓂᕐᒧᑦ ᑲᑎᒪᑎᑦᑎᓂᖅ ᐱᔾᔪᑎᖃᖅᓯᒪᔪᖅ, ᐋᖅᑭᓱᖅᑕᐅᓪᓗᓂ ᐊᕙᑎᓕᕆᔨᒃᑯᑦ ᐱᓕᕆᕝᕕᐊᒍᑦ, ᓯᕗᓪᓕᕐᒥᑦ ᓄᓇᓕᓐᓂᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᑐᓴᕐᕕᒋᔪᒻᒪᓪᓗᒋᑦ ᐅᖃᖃᑎᒌᒍᑕᐅᖏᓐᓇᖅᑐᖅ ᑐᑐᓕᕆᓂᖅ ᐱᓪᓗᒍ ᐊᐃᑉᐸᖓᓗ ᐊᑐᓕᖁᔭᐅᔪᓂᑦ ᓴᖅᑭᑦᑎᑦᑎᕕᒋᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᖃᑦᑎᐅᓂᖏᑕ ᐋᖅᑭᑕᐅᓯᒪᔪᑦ ᑕᒪᑐᒪ ᒥᔅᓵᓄᑦ ᑐᓴᕐᕕᒋᔪᒪᓪᓗᒋᑦ. ᑕᒪᓐᓇ ᑲᒪᑎᑦᑎᓂᖅ ᐋᔩᖃᑎᒋᒍᑕᐅᓗᓂ ᐱᔭᐅᓯᒪᓐᖏᑦᑐᖅ ᑭᓯᐊᓂᓕ ᑐᓴᖅᑕᐅᓗᑎᑦ ᑎᑎᕋᖅᑕᐅᓗᑎᓪᓗ ᓄᓇᓕᓐᓂᑦ ᐆᒪᔪᓕᕆᔨᒃᑯᖏᑦᑕ ᑲᑎᔨᖏᓐᓄᑦ ᐅᖃᐅᓯᐅᔪᑦ ᑕᒪᑐᒪ ᒥᔅᓵᓄᑦ. ᓄᓇᓕᓐᓂᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑭᒡᒐᖅᑐᐃᔨᒋᔭᐅᑎᑕᐅᓪᓗᑎᑦ ᓄᓇᖅᑲᑎᖏᑕ ᐊᓯᕙᖅᑎᓂᑦ ᑲᑎᒪᖃᑎᒋᔭᐅᓯᒪᔪᑦ ᓄᓇᕗᒻᒥᑦ ᓄᓇᑖᕈᑎᒧᑦ ᐊᖏᖃᑎᒌᒍᑕᐅᓯᒪᔪᖅ ᒪᓕᓪᓗᒍ. ᐅᖃᐅᓯᐅᓚᖅᑐᓂᖅᐹᖑᓚᐅᖅᑐᖅ ᐃᓄᓐᓂᑦ ᒐᕙᒪᒃᑯᑦ ᐊᐅᓚᔾᔭᒋᐊᕈᑎᒋᓯᒪᔭᖓ.  
[bookmark: _Toc440972979]2.1  ᑲᑎᒪᓂᐅᑉ ᐋᖅᑭᔅᓯᒪᓂᖏᑦ
ᑲᑎᒪᓂᖃᓚᐅᖅᑐᑦ ᔮᓐᓄᐊᓕ 14 ᐊᒻᒪ 15, 2016 ᐃᖃᓗᑦᑑᑦᑎᐊᕐᒥᑦ, ᐃᖃᓗᑦᑑᑦᑎᐊ ᑐᔪᕐᒥᕕᖓᓐᓂᒃ. ᐃᔅᓯᕙᐅᑕᐅᑉ ᑐᖏᓕᕆᓚᖅᑕᖓ ᓴᐃᒪᓐ ᕿᖕᓇᖅᑐᒡ, ᑭᕙᓪᓕᕐᒥᑦ ᐆᒪᔪᓕᕆᔨᒃᑯᖏᑕ ᐊᕕᑦᑐᖅᓯᒪᔪᓂᑦ ᐃᔅᓯᕙᐅᑕᕆᔭᐅᔪᖅ, ᒫᑎᐅ ᑐᒫᓐᑦ, ᐊᕕᑦᑐᖅᓯᒪᔪᓂᑦ ᐊᓪᓚᑦᑎ ᐊᕙᑎᓕᕆᔨᒃᑯᑦ ᐱᓕᕆᕝᕕᐊᓄᑦ. ᑲᑎᒪᓂᐅᑉ ᐃᓗᐊᓂ ᑕᑯᔅᓴᐅᑎᑦᑎᓂᖅᑕᖃᓚᐅᖅᑐᖅ ᑐᑦᑐᐃᑦ ᖃᓄᐃᓕᖓᓂᖏᓐᓂᑦ ᒫᓐᓇᒧᑦ, ᖃᓄᖅ ᑲᒪᒋᔭᐅᓂᖏᓐᓂᑦ, ᐊᕙᑎᓕᕆᔨᒃᑯᑦ ᐱᓕᕆᕝᕕᖓᒍᑦ ᐊᑐᓕᔭᖁᓯᒪᔪᑦ ᐊᖑᓇᓱᑦᑕᐅᔪᓐᓇᖅᑐᑦ ᖃᑦᑎᐅᒪᖔᑕ ᓇᓗᓇᐃᖅᑕᐅᒪᔪᑦ (ᑕᑯᔅᓴᐅᑎᑕᐅᓚᖅᑐᖅ ᐃᓚᓕᐅᔾᔭᐅᓯᒪᔪᒦᑦᑐᖅ ᐅᓂᒃᑳᓂᑦ 3) ᐊᐱᖅᑯᑏᓪᓗ ᐅᖃᐅᓯᔅᓴᖏᓪᓗ ᑭᖑᓪᓕᐅᓪᓗᑎᑦ. ᐅᓪᓗᖓᓂᑦ ᑭᖑᓪᓕᐊᕐᒥᑦ ᑲᑎᒪᔾᔪᑎᖃᓚᐅᖅᑐᑦ ᐅᖃᐅᓯᖃᕐᓂᖅᓴᐅᓪᓗᑎᑦ ᐊᑐᓕᖁᔭᐅᓯᒪᔪᓂᑦ ᐊᓯᖏᓪᓗ ᓴᖅᑭᑦᑐᑦ ᖃᓄᖅ ᑲᒪᒋᔭᐅᔪᓐᓇᕐᒪᖔᖏᑦ ᑐᑦᑐᐃᑦ ᒥᔅᓵᓄᑦ. ᑲᑎᒪᓂᖅ ᒪᑐᐃᖓᑎᑕᐅᓚᐅᖅᑐᖅ ᖃᐅᔨᒪᓂᖏᓐᓂᑦ ᑲᑐᔾᔨᖃᑎᒌᑦᑐᓂᑦ ᖃᐅᔨᓴᖅᑏᑦ ᖃᐅᒪᔾᔪᑎᖏᓐᓂᑦ ᐊᒻᒪ ᐱᖅᑯᓯᑐᖃᕐᓂᑦ. 

[bookmark: _Toc440972981]3.0  ᓄᓇᓕᓐᓂᑦ ᐆᒪᔪᓕᕆᔨᒃᑯᖏᑕ ᐅᖃᐅᓯᖏᑦ
ᑲᑎᒪᒋᐊᓚᐅᖅᑎᓐᓇᒋᑦ ᓱᓕ ᓇᓗᓇᐃᖅᓯᕕᐅᓯᒪᓚᖅᑐᑦ ᑲᑎᒪᔾᔪᑎᔅᓴᖏ ᑭᓱᓂ ᐃᓗᓕᖃᕐᒪᖔᑕ ᐊᒻᒪ ᐱᒋᐊᓕᖅᑎᓪᓗᒋᓪᓗ ᑲᑎᒪᓂᕐᒥᑦ (ᑕᑯᓗᒋᑦ “ᑐᕌᒐᕆᔭᐅᔪᑦ ᑲᑎᒪᑎᑦᑎᓂᕐᒥᑦ ᐃᓚᓕᐅᔾᔭᐅᓯᒪᔪᑦ ᐅᓂᒃᑳᓂᑦ 2 − ᑲᑎᒪᔾᔪᑎᔅᓴᖅ) ᓄᓇᓕᓐᓂᑦ ᐆᒪᔪᓕᕆᔨᒃᑯᖏᑕ ᑲᑎᒪᔨᖏᓪᓗ ᐃᓐᓇᑐᖏᓪᓗ ᐊᔾᔨᒌᐸᓗᓐᓂᑦ ᐊᐱᖅᑯᑎᔅᓴᖃᖃᑦᑕᓚᐅᖅᑐᑦ, ᐃᓱᒫᓘᑎᖏᓪᓗ ᐅᖃᐅᔾᔨᒋᐊᕈᑎᖏᓪᓗ. ᑲᑎᒪᑎᓪᓗᒋᑦ ᐋᖅᑭᑦᑎᐊᖅᓯᒪᓚᐅᖅᑐᑦ ᖃᓄᐃᕈᓘᔭᕐᓇᑐᖃᕐᓇᓂ ᑲᑎᒪᒋᐊᖃᑕᐅᓯᒪᔪᓪᓗ ᑕᒪᑐᒥᖓ ᐅᖃᓚᕐᒥᔪᑦ ᐊᒻᒪ ᑲᑐᔾᔨᒋᐊᕆᐊᖃᕐᓂᖏᓐᓂᑦ ᖃᓄᖅᑑᕈᑎᔅᓴᓂᑦ ᑐᑦᑐᐃᑦ ᓄᖑᓗᐊᑎᑦᑎᓪᓗᐊᕐᔭᐃᒡᒍᑎᔅᓴᒥᑦ.  
[bookmark: _Toc440972982]3.1 ᐃᓪᓗᒥᒧᑦ  ᑲᒪᒋᔭᐅᓂᔭᖓ ᕿᒥᕐᕈᔭᐅᓯᒪᓂᖓᓗ
ᑕᑯᔅᓴᐅᑎᑦᑎᓪᓗᑕ ᐃᖅᑲᐃᑎᑦᑎᒋᐊᒃᑲᓐᓂᕈᑎᒋᓪᓗᒍ ᓄᓇᕗᒻᒥᑦ ᓄᓇᑖᕈᑏᑦ ᐊᖏᖃᑎᒌᒍᑕᐅᓯᒪᔪᑦ ᑐᓐᖓᕕᒋᓪᓗᒍ ᖃᓄᖅ ᐱᓕᕆᐊᖃᐸᒻᒪᖔᑕ ᖃᓄᕐᓗ ᑕᒪᓐᓂ ᑲᑎᒪᓂᐅᕙᑦᑐᑦ ᑕᒪᑐᒪ ᐊᑦᑐᐃᓂᕆᕙᑦᑕᖓᓐᓂᒃ. ᕿᒥᕐᕈᔭᐅᒋᐊᒃᑲᓐᓂᖅᓯᒪᒻᒥᔪᑦ ᑲᑎᒪᑎᑦᑎᓂᐅᓚᐅᖅᑑᑉ ᐃᓗᓕᖏᑦ, ᐃᓚᖏᑦ ᑲᑎᒪᖃᑕᐅᒋᐅᓕᓵᖅᓯᒪᒻᒪᑕ ᐃᓚᖏᓪᓗ ᐱᖃᑕᐅᖏᓐᓇᖅᓯᒪᔪᑦ ᐱᒋᐊᕐᖓᑕ ᑲᑎᒪᓃᑦ ᑕᒪᓐᓇ ᑲᑎᒪᓂᐅᖃᑦᑕᖅᑐᖅ, ᐃᓚᒋᓕᐅᑎᓪᓗᒍᓗ ᐋᖅᑭᓱᖅᑕᐅᓂᖓ ᐸᕐᓇᐅᑎᓕᐊᕆᔭᐅᓯᒪᔪᖅ ᖃᓄᖅ ᐱᓕᕆᐊᖃᕐᓂᐊᓂᖏᓐᓂᑦ. 
ᐅᖃᐅᓯᐅᖏᓐᓇᓚᕐᒥᔪᖅ ᐃᓐᓇᑐᖃᕐᒥᑦ ᐃᓚᒋᔭᐅᔪᖃᕆᐊᖃᕐᓂᖓᓐᓂᒃ, ᐱᓗᐊᖅᑐᒥᑦ ᓄᓇᕗᒻᒥᑦ ᐆᒪᔪᓕᕆᔨᕐᔪᐊᒃᑯᑦ ᑎᒥᖓᑦᑕ ᑲᑎᒪᔨᖏᓐᓂᑦ. ᐃᓕᓴᕆᔭᐅᓂᖃᓚᐅᖅᑐᑦᑕᐅᖅ ᑲᑎᒪᔨᑖᖅᑎᑦᑎᓯᒪᒻᒥᒻᒪᑦ ᒥᓂᔅᑕᖓ ᐊᕙᑎᓕᕆᔨᒃᑯᑦ ᐃᓐᓇᑐᖃᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᓂᑦ ᐊᒻᒪ ᓄᓇᕗᒻᒥᑦ ᐆᒪᔪᓕᕆᔨᕐᔪᐊᒃᑯᑦ ᑎᒥᖓ ᑲᑎᒪᔨᖏᑦ ᐃᓚᐅᑎᑦᑎᖃᑦᑎᓂᕆᕙᑦᑕᖓ ᐃᓐᓇᑐᖃᕐᓂᑦ ᑲᑎᒪᓕᕋᐃᒻᒪᑕ, ᐃᓄᓕᒫᖅᑎᑦᑎᓕᕈᑎᑦ ᑲᑎᒪᑎᑦᑎᓂᕐᒥᑦ, ᐊᒻᒪ ᐃᓕᓐᓂᐊᑎᑦᑎᑎᓪᓗᒋᑦ.    
[bookmark: _Toc440972983]3.2 2015 ᑭᓪᓕᓯᓂᐊᕈᑕᐅᓯᒪᔪᑦ ᖃᓄᐃᓕᖓᓂᖏᑦ
ᓄᓇᕗᑦ ᒐᕙᒪᒃᑯᖏᑕ ᖃᐅᔨᓴᖅᑎᒪᕆᖏᑦ ᓂᕐᔪᑎᓂᑦ ᐊᒻᒪ ᓄᓇᑦᓯᐊᕐᒥᐅᑦ ᖃᐅᒪᔨᓴᖅᑎᒻᒪᕆᖏᑦ ᓂᕐᔪᑎᓂᑦ ᑲᒪᒋᔭᖃᖅᑐᓂᑦ ᑭᓪᓕᓂᐅᑉ ᑐᑦᑐᖏᓐᓂᑦ, ᐱᓗᐊᖅᑐᒥᑦ ᕿᖓᐅᑦ ᑐᑦᑐᖏᓐᓂᑦ ᐊᒻᒪ ᑐᑦᑑᔮᖅᑑᑉ ᐃᓅᕕᐅᓪᓗ ᓂᒋᖅᐸᓯᐊᓂ ᑐᑐᖏᓐᓂᑦ, ᑕᑯᔅᓴᐅᑎᑕᐅᓪᓗᑎᑦ ᑭᓪᓕᓯᓂᐊᕈᑕᐅᓯᒪᔪᑦ ᑕᒪᒃᑯᓂᖓ. ᑐᑦᑑᔮᖅᑑᑉ ᐃᓅᕕᐅᓪᓗ ᓂᒋᖅᐸᓯᐊᓂ ᑐᑦᑐᐃᑦ ᕿᖓᐅᓪᓗ ᑐᑦᑐᖏᑦ ᐅᑭᐊᔅᓴᑎᓪᓗᒍ ᓈᓴᖅᑕᐅᓂᖃᓚᐅᖅᑐᑦ ᐃᖃᓗᑦᑑᑦᑎᐊᑉ ᕿᑭᖅᑕᖓᓐᓂᒃ 2015ᖑᑎᓪᓗᒍ. ᑐᑦᑑᔮᖅᑑᑉ ᐃᓅᕕᐅᓪᓗ ᓂᒋᖅᐸᓯᐊᓂᓪᓗ ᕿᖓᐅᓪᓗ ᑐᑐᖏᑦ ᐊᔾᔨᓐᖑᐊᖅᑎᒍᑦ ᑭᓪᓕᓯᓂᐊᖅᑕᐅᓚᐅᕐᒥᔪᑦ ᓈᓴᖅᑕᐅᓪᓗᑎᑦ 2015ᖑᑎᓪᓗᒍ. ᑭᓕᓯᓂᐊᕐᓂᒃᑯᑦ ᓈᓴᐃᑎᓪᓗᒋᑦ ᑕᒪᒃᑮᓂᒃ ᑐᑦᑐᑭᓪᓕᕚᓪᓕᖅᓯᒪᓂᖓᓐᓂᒃ ᓇᓗᓇᕈᓐᓃᓚᖅᑐᖅ. ᑕᒫᓃᑦᑐᑦ ᕿᖓᐅᑦ ᐊᒻᒪ ᑐᑦᑑᔮᖅᑑᑉ ᐃᓅᕕᐅᓪᓗ ᓂᒋᖅᐸᓯᐊᓂ ᑐᑦᑐᐃᑦ ᐃᓱᒫᓗᓐᓇᖅᑐᒦᓕᖅᑐᑦ, ᑭᓯᐊᓂ ᒫᓐᓇ ᐋᖅᑭᔅᓯᒪᔪᖓᓐᖏᑦᑐᖅ ᐊᖑᓇᓱᑦᑕᐅᔪᓐᓇᖅᑐᓂᑦ ᐊᒥᓲᓂᖏᓐᓂᑦ ᑐᑦᑐᒍᓐᓇᖅᑎᑕᐅᒐᔭᕐᓇᖔᖏᑕ ᑖᒃᑯᓇᓐᖓᑦ. ᓄᖑᐸᓪᓕᐊᖏᓐᓇᕐᓂᐊᓂᖏᓐᓄᑦ ᑐᑦᑐᖏᑦ ᕿᖓᐅᒻᒥᓪᓗ ᑐᑦᑑᔮᖅᑑᑉ ᐃᓅᕕᐅᓪᓗ ᓂᒋᖅᐸᓯᐊᓂ ᑐᑦᑐᖏᑦ ᐃᓱᒫᓗᓇᓪᓚᕆᑦᑐᒦᑦᑐᑦ ᒫᓐᓇ ᐱᑦᑕᐃᓕᓐᖏᒻᒪᑕ ᐃᓱᒪᕐᓱᓐᖓᑕ ᖃᑦᑎᑐᐃᓐᓇᕐᓂᑦ ᑐᑐᒍᓐᓇᕐᓗᑎᒃ ᑕᒪᓐᓇ ᐱᓪᓗᒍ ᐱᔭᕆᐊᖅᑐᕈᔾᔭᐅᓯᒪᓂᐊᖅᑐᑦ ᑕᒪᐃᓐᓄᑦ ᑐᑦᑐᓄᑦ ᐅᑎᕐᔭᕈᓐᓇᐃᓕᑐᐃᓐᓇᕆᐊᖃᕐᓂᖏᓐᓄᑦ ᐊᒥᓲᓂᕆᕙᑦᑕᖏᓐᓄᑦ.  
ᐊᐱᖅᑯᑎᓂᑦ ᓴᖅᑭᑦᑐᖃᓚᐅᖅᑐᖅ ᐊᒥᓱᓂᑦ ᑭᓪᓕᓯᓂᐊᕈᑏᑦ ᐱᔾᔪᑎᒋᓪᓗᒋᑦ, ᑕᒪᒃᑭᕐᓗᒋᑦ ᑐᑦᑐᐃᑦ ᖃᐅᔨᔭᐃᓐᓇᐅᓯᒪᒐᓗᐊᕐᒪᖔᑕ. ᑭᐅᔭᐅᓚᖅᑐᖅ ᐃᒫᒃ, ᐊᑐᖅᑕᐅᕙᑦᑐᑐᖃᖅ ᐊᔾᔨᓕᐅᕆᑎᓪᓗᒋᑦ ᖃᖓᑕᓲᒃᑯᑦ ᑕᕘᓇᔅᓴᐃᓐᓇᖅ ᐃᖏᕐᕋᕙᒻᒪᑕ ᐊᔾᔨᓕᐅᕆᕙᒻᒪᑕᓗ ᑕᐃᒪᓐᖓᑦ 1996ᖑᑎᓪᓗᒍ ᐱᒋᐊᕋᒥᑦ, ᐃᓚᖏᑦ ᑐᑦᑐᐃᑦ ᐊᔾᔨᓕᐅᖅᑕᐅᖃᓯᐅᑏᓐᓇᐸᓐᖏᑦᑑᒐᓗᐊᑦ ᑭᓯᐊᓂ ᓇᓗᓇᕈᓐᓃᖅᓯᒪᔪᖅ ᖃᑦᑏᓐᓇᕈᖅᐸᓪᓕᐊᓯᒪᒻᒪᑕ ᐊᖏᖃᑎᒋᔭᐅᓪᓗᑕ ᐃᓄᖏᓐᓂᑦ ᑕᐃᑲᓂ ᓄᓇᖃᑐᓂᑦ. ᕿᒥᕐᕈᔭᐅᓯᒪᓂᕆᔭᖓᑕᓗ ᐊᒻᒪ ᑐᑦᑐᓯᐅᖅᐸᑦᑐᑦ ᓂᕐᔪᑏᑦ ᐅᖃᐅᓯᐅᓚᕐᒥᔪᑦ ᑭᓪᓕᓯᓂᐊᖅᑐᖃᖅᑎᓪᓗᒍ ᖃᐅᔨᒪᔭᐅᒋᐊᖏᓐᓇᐸᒻᒪᑕᑦᑕᐅᖅ ᑎᑎᖅᑕᐅᓯᒪᓪᓗᑎᓪᓗ. ᑕᐃᒪᓐᖓᑦ ᖃᐅᔨᓴᖅᑕᐅᓯᒪᓕᑎᓪᓗᒍ ᑕᒪᓐᓇ ᑐᑦᑐᓯᐅᖅᐸᑦᑐᑦ ᓂᕐᔪᑏᑦ  ᑐᑦᑐᓄᑦ ᐃᕐᓂᐅᖅᕕᐅᕙᑦᑐᓂᑦ ᐊᖦᖤᐃᑦ ᑕᑯᔭᐅᓯᒪᓂᖅᓴᐅᔪᑦ ᑭᓯᐊᓂ ᐊᒪᕈᐃᑦ ᑕᑯᔭᐅᓯᒪᓐᖏᓂᖅᓴᐅᓪᓗᑎᑦ ᑕᐃᒫᐸᓗᑐᐃᓐᓇᐅᒐᓗᐊᖅ. 
ᐃᓱᒫᓘᑎᓂᖅ ᓴᖅᑭᑦᑐᖃᓚᕐᒥᔪᖅ ᑭᓪᓕᓯᓂᐊᖅᑐᖃᖃᑦᑕᑎᓪᓗᒍ ᐃᕐᓂᐅᕐᕕᐅᕙᑦᑐᓂᑦ ᐊᒻᒪ ᐊᓯᖏᓐᓂᑦ ᖃᐅᔨᓴᕈᑎᓂᑦ ᐊᑐᖅᑐᖃᕈᓐᓇᖏᒃᑲᓗᐊᕐᒪᖔᖅ ᐊᔾᔨᓕᐅᕆᔾᔪᑎᓂᑦ ᖃᖓᑦᑕᖅᑎᑕᐅᓯᒪᔪᒃᑯᓪᓘᓐᓃᑦ ᐅᕙᓗ ᖃᖓᑕᓲᕋᓛᖑᓂᖅᓴᐃᑦ ᐃᓄᖃᓐᓇᑎᑦ ᐊᔾᔨᓕᕆᔾᔪᑏᑦ. ᑕᒪᒃᑯᐊ ᐱᔭᐅᓇᓱᑉᐸᓪᓕᐊᔫᒐᓗᐊᑦ ᑭᓯᐊᓂ ᒫᓐᓇ ᐊᑐᐃᓐᓇᐅᓐᖏᓗᐊᕐᖓᑕ ᓱᓕ ᓱᓇᒃᑯᑖᕗᑦ ᑕᐃᒪᐃᑦᑐᑦ. ᑐᑦᑐᑦ ᐊᖑᓇᓱᑦᑕᐅᔪᓐᓇᖅᑐᓂᑦ ᐊᒥᓲᓂᖏᓐᓂᒃ ᐋᖅᑭᔅᓱᐃᒋᐊᖃᕋᓗᐊᕐᒥᔪᒍᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᓈᓚᐅᑎᓕᓐᓂᑦ ᖃᐅᔨᒪᓂᖅᓴᐅᔪᓐᓇᖁᓪᓗᑕ ᓄᓇᒥᑦ ᓱᑯᑦᑎᕐᒥᑦ ᐃᕐᓂᐅᓲᖑᒻᒪᖔᑕ ᑕᕙᑦᑕᐅᑎᒋᒃ ᖃᐅᔨᒪᔭᐅᔪᓐᓇᖃᑦᑕᖁᓪᓗᒋᑦ. ᑕᒪᒃᑯᐊ ᐊᑐᐃᓐᓇᐅᓕᓛᖅᑐᒐᓗᑦ ᓯᕗᓂᑦᑎᓐᓂᑦ ᖃᐅᔨᓴᕐᓂᕐᒧᑦ ᐱᖁᑏᑦ ᐊᑐᖅᑕᐅᔪᓐᓇᖅᑐᑦ.  

ᐊᖑᓇᓱᑦᑕᐅᔪᓐᓇᖅᑐᑦ ᐊᒥᓲᓂᖏᑦ ᐋᖅᑭᑦᑕᐅᓯᒪᖁᔭᐅᔪᑦ ᐊᕙᑎᓕᕆᔨᒃᑯᑦ ᐱᓕᕆᕝᕕᖓᑎᒍᑦ ᓴᖅᑭᑕᖏᑦ ᓯᕗᓪᓕᐅᓚᐅᖅᑐᒥᑦ ᐋᖅᑭᓱᖅᑕᐅᖄᖅᓯᒪᔪᒥᑦ ᕿᒥᕐᕈᓂᖃᖃᓯᐅᔾᔨᓯᒪᔪᑦ, ᑭᓪᓕᓯᓂᐊᕈᑎᒥᓃᑦ ᓈᓴᐃᔾᔪᑎᒥᓃᑦ ᓄᑖᖑᓛᖏᑦ, ᐊᒻᒪ ᖃᓄᐃᓕᖓᓕᕐᓂᖓ ᑭᖑᓂᖓᒍᑦ ᐊᖑᓇᓱᑦᑕᐅᔪᓐᓇᖅᑐᑦ ᐊᒥᓲᓂᖏᑕ ᐊᑐᓕᖁᔭᐅᓯᒪᔪᑦ ᐋᖅᑭᑦᑕᐅᓚᐅᖅᑎᓪᓗᒋᑦ. ᐅᓂᒃᑳᓕᐊᖑᓯᒪᔪᑦ ᕿᒥᕐᕈᔭᐅᓚᕐᒥᔪᑦ ᑐᑦᑑᔮᖅᑑᑉ ᐃᓅᕕᐅᓪᓗ ᓂᒋᖅᐸᓯᐊᓂ ᑐᑦᑐᐃᑦ ᖃᓄᖅ ᐱᓕᕆᐊᖑᒐᔭᕐᒪᖔᖏᑕ ᐋᖅᑭᓱᖅᑕᐅᓯᒪᔪᑦ, ᑕᐃᓐᓇᓪᓗᐊᑕᖅ ᐸᕐᓇᒍᑎᖓ ᖃᓄᖅ ᖃᐅᔨᓴᕈᑎᒋᕙᑦᑕᖏᑕ ᐋᖅᑭᔅᓯᒪᓂᖓ, ᑲᑎᒪᑎᑦᑎᓃᑦ, ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᑦ ᐆᒪᔪᓕᕆᓂᕐᒧᑦ (ACCWM) ᐱᖁᓯᒪᔭᖏᓐᓂᒃ ᐊᑐᐊᕋᓗᐊᕐᒪᒫᓐᓇ ᐊᒥᓲᓂᖏᑕ ᖃᓄᐃᓕᖓᓂᖏᑦ ᒪᓕᓪᓗᒋᑦ, ᕿᒥᕐᕈᔭᐅᓯᒪᔪᑦ ᑏᓰᕙ 18, 2015 ᐊᐅᐸᔮᖅᑐᒥᑦ ᐊᒥᐊᓕᒃ. ᐅᓇᑦᑕᐅᖅ ᐃᓚᒋᒻᒥᔭᖓ ᐋᖅᑭᑦᑕᐅᓂᖃᑦ ᑕᐃᒃᑯᐊ ᐊᖑᓇᓱᑦᑕᐅᔪᓐᓇᖅᑐᑦ ᐊᒥᓲᓂᖏᑦ ᐅᖃᐅᓯᔅᓴᓂᑦ ᐃᓱᒫᓘᑎᓂᓪᓗ ᑐᓴᕈᒪᒻᒪᑕ  ᐊᕙᑎᓕᕆᔨᒃᑯᑦ ᐊᑐᓕᖁᔭᖏᓐᓂᒃ, ᑕᐃᒃᑯᐊᓗ ᓄᓇᓕᓐᓂ ᐆᒪᔪᓕᕆᔨᒃᑯᖏᑕ ᑲᑎᒪᔨᖏᑦ ᖃᓄᐃᓕᒋᐊᓪᓚᕕᖃᕈᓐᓇᓂᖏᑦ ᓄᖑᐸᓪᓕᐊᔪᑦ ᑐᑦᑐᐃᑦ ᐱᔾᔪᑎᒋᓪᓗᒋᑦ. 
ᐊᐱᖅᑯᑎᑕᐅᓯᒪᔪᑦ ᓴᖅᑭᑕᐅᓚᐅᖅᑎᓪᓗᒍ ᐊᖑᓇᓱᑦᑕᐅᔪᓐᓇᖅᑐᑦ ᐊᒥᓲᓂᖏᑕ ᐊᑐᓕᖁᔭᐅᔪᑦ ᒪᑯᓂᖓ ᐱᔾᔪᑎᖃᓗᐊᖅᓯᒪᔪᑦ; 
· ᑐᑐᓇᓱᐊᖅᐸᑦᑐᑦ ᓂᕐᔪᑏᑦ ᐊᑐᐃᓯᒪᔪᑦ, ᐊᐅᓚᔾᔭᒋᐊᕈᑕᐅᒋᐊᓕᒃ
· ᐃᓄᐃᑦ ᑐᑭᓯᑎᑕᐅᒋᐊᓖᑦ ᐃᓕᓐᓂᐊᖅᑎᒋᐊᓖᑦ ᐊᑐᖅᑕᐅᓂᐊᖅᑐᒥᑦ (ᐊᖑᓇᓱᐊᑦᑕᖏᓐᓂᒃ ᑭᓪᓕᖃᖅᑎᑕᐅᓂᖅ) ᓱᒻᒪᓗ
· ᒪᒃᑯᑦᑐᖁᑎᕗᑦ ᐃᓕᓐᓂᐊᖅᑎᒋᐊᓕᕗᑦ ᐊᖑᓇᓱᓐᓂᕐᒥᑦ ᑐᑦᑐᓂᑦ ᐊᓯᖏᓐᓂᓪᓗ ᓂᕐᔪᑎᓂᑦ
· ᐊᓯᖏᓐᓂᒃ ᐊᖑᓇᓱᖃᑦᑕᕆᐊᖃᕐᓂᕐᒥᑦ ᐱᓇᓱᐊᕆᐊᖃᓕᖅᑐᒍᑦ ᑐᑦᑐᓇᓱᖏᓂᖅᓴᐅᓗᑕ ᑕᒪᒃᑯᐊ ᑐᑦᑐᐃᑦ ᓄᖑᐸᓪᓕᐊᓂᖏᓐᓄᑦ (ᑐᑦᑐᓂᑐᐊᖑᓐᖏᑦᑐᖅ)
· ᓯᑯ/ᐅᔭᕋᓐᓂᐊᕐᕖᑦ ᑐᑦᑐᐃᑦ ᐃᖏᕐᕋᕕᒋᑦᑕᖏᓐᓂᒃ ᐊᑦᑐᐃᓯᒪᒻᒪᑕ.
· ᐃᕐᓂᐅᕐᕕᐅᕙᑦᑐᑦ ᓄᓇᑦ ᓴᐳᑎᒋᐊᕆᐊᖃᖅᑕᕗᑦ ᖃᖓᑕᓲᓂᑦ ᐱᓗᐊᖅᑐᒥᑦ
· ᑐᑦᑐᓂᑦ ᓂᐅᕐᕈᑎᔅᓴᖃᕈᒪᓂᕐᒧᑦ ᐊᖑᓇᓱᐊᖅᐸᑦᑐᑦ ᓄᖅᑲᖅᑎᒋᐊᒡᓖᑦ ᑕᒪᕐᒥ
· ᐊᖑᓇᓱᓂᕐᒥᑦ ᑐᑦᑐᓯᐅᑉᐸᑦᑐᑦ ᓂᕐᔪᑏᓂᑦ ᓂᕿᖃᖅᐸᑦᑐᓂᑦ ᐱᓇᓱᐊᕆᐊᒃᑲᓐᓂᖔᕆᐊᖃᓕᖅᑐᒍᑦ ᓄᓇᕗᑦ ᒐᕙᒪᒃᑯᖏᓐᓂᓪᓗ ᑕᒪᑐᒥᖓ ᐃᑲᔪᖅᑕᐅᒋᐊᒃᑲᓐᓂᕈᒪᔪᒍᑦ.

ᐃᓱᒫᓘᑏᑦ ᐊᓯᖏᑦ ᐅᖃᐅᓯᐅᓕᖅᑭᑦᑖᕙᓚᐅᖅᑐᑦ ᑲᑎᒪᓂᕐᒥᑦ, ᐱᓗᐊᖅᑐᒥᑦ ᐆᒪᔪᐃᑦ ᐊᓯᖏᑦ ᑐᑦᑐᓐᓂᐊᐸᑦᑐᑦ, ᐊᖑᓇᓱᑦᑏᑦ ᐃᓕᓐᓂᐊᒃᑲᓐᓂᕆᐊᖃᕐᓂᖏᓐᓂᑦ, ᐊᑐᐃᓂᕆᓂᐊᖅᑕᖓ ᐃᓄᓐᓂᑦ ᐊᖑᓇᓱᑦᑕᐅᔪᓐᓇᖅᑐᑦ ᐊᒥᓲᓂᖏᑦ ᑭᓪᓕᖃᖅᑕᐅᓕᕐᓂᖅᑲᑦ. ᑕᒪᒃᑯᐊ ᐅᖃᐅᓯᐅᓯᒪᔪᑦ ᑲᑎᒪᓂᐅᑉ ᐃᓗᐊᓂ ᓇᓗᓇᐃᔭᖅᓯᒪᔪᑦ ᐊᑎᑦᑎᐊᖓᓂᑦ.

ᐃᓱᒫᓘᑕᐅᓯᒪᔪᑦ ᑐᑦᑐᓯᐅᖅᐸᑦᑐᑦ ᓂᕐᔪᑏᑦ ᐅᖃᐅᓯᐅᓂᖅᐹᖑᓚᖅᑐᖅ ᑲᑎᒪᓂᕐᒥᑦ. ᑲᑎᒪᖃᑕᐅᔪᑦ ᐃᓱᒫᓘᑎᖃᓚᐅᖅᑐᑦ ᐊᒪᖅᑯᐃᑦ ᐊᖦᖤᐃᑦ ᐊᒥᓲᓗᐊᕐᓕᓂᖏᓐᓄᑦ ᓄᖑᑉᐹᓪᓕᖅᑎᑦᑎᓯᒪᒻᒥᒪᑕ, ᐱᓗᐊᖅᑐᒥᑦ ᐃᕐᓂᐅᕐᕕᐅᕙᑦᑐᓂᑦ ᓄᓇᖏᓐᓂᑦ. ᑲᑎᒪᖃᑕᐅᔪᑦ ᑕᒪᒃᑯᓂᖓ ᖃᓄᖅᑑᖅᑕᐅᔭᕆᐊᖃᓕᕐᓂᖏᓐᓂᒃ ᐱᔪᒪᔪᑦ ᐊᖑᓇᓱᑦᑕᐅᔪᓐᓇᖅᑐᑦ ᐊᒥᓲᓂᖏᑦ ᑭᓪᓕᖃᕐᒥᒻᒪᑕ ᑖᓐᓇ ᐊᒥᓱᕈᕆᐊᖅᑕᐅᖁᔭᐅᔪᑦ. 
ᒪᑯᐊ ᐅᖃᐅᓯᐅᓚᖅᑐᖅ ᐃᓚᖏᑦ ᑐᑦᑐᓯᐅᖅᐸᑦᑐᑦ ᓂᕐᔪᑏᑦ; 
· ᐃᓐᓇᑐᖃᐃᑦ ᐅᖃᐅᓯᖃᓚᕐᒥᔪᑦ ᐊᒪᕈᐃᑦ ᑎᓯᖏᓐᓂᒃ ᕿᓂᓲᖑᕙᓐᓂᕐᖓᑕ ᐅᐊᑦᑎᐊᕈ ᕿᑐᕐᖓᖏᑦ ᑐᖁᕋᑦᑕᐅᖁᓪᓗᒋᑦ ᐊᒥᓱᕈᓗᐊᖁᓇᒋᑦ. 
· ᓯᕗᓕᖅᑎᖓᑦ ᑐᖁᑕᐅᑉᐸᑦ ᐸᕕᓴᑦᑕᐅᑉᐸᑎᓪᓗ ᐊᕐᓇᕇᒃ ᐃᕐᓂᐅᓕᒃᑲᓐᓂᕈᓐᓇᖅᑐᑦ (ᐊᒪᕈᐃᑦ)
· ᐊᖑᓇᓱᑦᑕᐅᖃᑦᑕᕐᓂᖏᑦ ᐊᒥᓱᕈᕆᐊᖅᑕᐅᒋᐊᓖᑦ ᐊᒪᕈᐃᑦ ᐊᖦᖤᐃᓪᓗ
· ᑐᑦᑐᓯᐅᑉᐸᑦᑐᖅ ᓂᕐᔪᑏᑦ ᓂᐅᕐᕈᑎᔅᓴᐅᓂᐊᕐᓗᑎᑦ ᐊᖑᓇᓱᑦᑕᐅᔪᓐᓇᕈᑎᖏᑦ ᐊᒥᓱᕈᕆᐊᖅᑕᐅᒋᐊᓖᑦ.
· ᓄᓇᕗᑦ ᒐᕙᒪᒃᑯᖏᑦ ᖃᓄᖅᑑᕆᐊᖅᑎᑦᑎᒃᑲᓐᓂᕆᐊᓖᑦ ᐊᒪᕈᕐᓂᑦ ᐊᖑᓇᓱᑦᑎᓄᑦ ᐃᑲᔫᑕᐅᔪᓐᓇᖅᑐᓂᑦ.
· ᐊᒪᕈᐃᑦ ᒪᓕᓲᖑᒻᒪᑕ ᑐᑦᑐᐃᑦ ᐃᖏᕐᕋᓂᖏᓐᓂᒃ, ᒫᓐᓇ ᐊᒪᕈᐃᑦ ᐊᒥᓱᕈᖅᓯᒪᒻᒪᑕ ᑐᑦᑐᐃᓪᓗ ᖃᑦᑏᓐᓇᕈᓯᒪᓪᓗᑎᑦ, ᖃᑦᑏᓐᓇᕈᒃᑲᓐᓂᑐᐃᓐᓇᓛᖅᑐᑦ.
· ᐊᓯᕙᖅᑏᑦ ᐊᒥᓲᒍᓐᓃᕐᖓᑕ ᐊᒪᕈᕐᓂᑦ ᑕᐃᔅᓱᒪᓂᐅᕙᔪᒻᒪᑐᑦ ᓇᓗᓕᖅᑐᓪᓗ ᖃᓄᖅ ᐊᖑᓇᓱᑦᑕᐅᓲᖑᒻᒪᖔᖏᑕ.
·  ᐃᓕᓐᓂᐊᑎᑦᑎᒋᐊᖃᓕᖅᑐᒍᑦ ᐊᒪᕈᕋᓱᐊᕐᓂᕐᒥᑦ
[bookmark: _Toc440972987]	3.4.2 ᐃᓕᓐᓂᐊᖅᑐᓕᕆᓂᖅ
ᐃᓕᓐᓂᐊᑎᑦᑎᒋᐊᖃᕐᓂᖅ ᐅᖃᐅᓯᓂᐅᖅᐹᖑᖃᑦᑕᓚᐅᖅᑐᖅ ᑲᑎᒪᖃᑕᐅᔪᓄᑦ. ᒪᒃᑯᑦᑐᓂᑦ ᑐᑦᑐᒋᐅᖅᓴᑎᑦᑎᓂᕐᒥᑦ, ᐊᒪᕈᕆᐅᖅᓴᑎᑦᑎᓂᕐᒥᓪᓗ ᐊᒥᓱᑦ ᖃᐅᔨᒪᑎᑕᐅᔪᓐᓃᕐᖓᑕ ᐊᓯᕙᕐᓂᕐᒥᑦ ᐊᒪᕈᕐᓂᑦ, ᐊᓯᕝᕙᖏᓐᓂᒃ ᐊᒻᒪ ᐋᑦᑐᕐᓂᕐᒥᑦ ᑐᑦᑐᕐᔪᐊᓂᑦ ᐅᒥᒻᒪᓂᓪᓘᓐᓃᑦ. ᑕᒪᓐᓇ ᑕᑯᓐᓇᖅᑕᐅᔪᖅ ᖃᐅᔨᒪᔭᑐᖃᕐᒥᑦ ᐃᓕᓐᓂᐊᑎᑦᑎᓂᕐᒥᑦ ᐊᔪᕈᓐᓃᖅᓴᖅᑎᑦᑎᓗᑎᑦ ᐃᓐᓇᑐᖃᐃᑦ ᐃᓕᓯᒪᔭᖏᓐᓂᒃ ᒪᒃᑯᑦᑐᓄᑦ ᑐᓂᔭᐅᓗᑎᑦ ᑭᓯᐊᓂᑦᑕᐅᖅ ᐅᖃᖅᑐᖃᓚᐅᕐᒥᔪᖅ ᐆᒪᔪᓕᕆᔨᒃᑯᑦ ᑲᑎᒪᔨᖏᑕ ᖃᐅᔨᒪᔭᖏᓐᓂᒃ ᐃᓕᓐᓂᐊᑎᑦᑎᔪᓐᓇᕆᓪᓗᑎᑦ. 
[bookmark: _Toc440972988]	3.4.3  ᐊᓯᖏᑦ ᐅᖃᐅᓯᔅᓴᑦ
ᐃᓚᖏᓐᓄᑦ ᑲᑎᒪᖃᑕᐅᔪᓄᑦ ᐅᖃᐅᓯᐅᖃᑦᑕᓚᐅᕐᒥᔪᖅ ᐊᖅᑯᓯᐅᕐᓂᐅᕙᑦᑐᖅ ᐊᒻᒪ ᓴᓇᔭᐅᕙᓪᓕᐊᓂᖓ ᓄᓇᐅᑉ. ᓄᓇ ᐱᔾᔪᑕᐅᑐᐃᓐᓇᖏᒻᒪᑦ ᓂᕐᔪᑏᑦ ᐊᖅᑯᒋᕙᑦᑕᖏᑦ ᐃᓱᒫᓘᑕᐅᔪᑦ ᐱᓱᓕᕝᕕᒋᕙᑦᑕᖏᑦ.
ᐅᑯᐊ ᐃᓱᒫᓘᑕᐅᓚᐅᖅᑐᑦ:
· ᓴᓕᒍᖅᑕᐅᓯᒪᔪᑦ ᐊᐳᑎ ᐊᖅᑯᑕᐃᒍᔾᔨᕙᒻᒪᑕ
· ᐃᑳᕈᑎᓕᐊᖑᓯᒪᔪᑦ ᑐᑦᑐᓄᑦ ᑕᕝᕙᓃᑦᑎᐊᖑᓐᖏᑦᑐᖅ ᐋᖅᑭᔅᓯᒪᒻᒪᑕ, ᓂᕈᑭᓗᐊᖅᑐᑎᑦ, ᓯᕕᖓᓗᐊᖅᑐᒦᑦᑐᑎᑦ ᓯᓇᕐᔪᒃᑭᐅᓗᐊᖅᑐᑎᑦ ᐅᔭᓐᓂᒃ ᓴᓇᔭᐅᓯᒪᔪᖅ: ᑐᑦᑐᓄᑦ ᐊᑐᖅᑕᐅᕙᓐᓇᑎᓪᓗ ᐊᖅᑯᑏᑦ. ᐃᓱᒪᒋᔭᐅᒃᑲᓐᓂᕆᐊᓕᒃ ᐊᐅᓚᔾᔭᒋᐊᕈᑕᐅᓗᓂᓗ ᑕᐃᓐᓇ ᐊᖅᑯᑎᓕᐅᖅᑕᐅᓯᒪᔪᖅ.
· ᒪᑐᐃᖓᑎᑦᑎᓂᖅ (ᓯᕗᓕᕆᓚᐅᖅᑕᑎᓐᓂᑦ ᐊᑐᓕᖅᑎᑕᐅᓚᖅᑐᖅ) ᐊᖑᓇᓱᒍᓐᓇᖅᑎᑦᑎᓂᕐᒥᑦ ᐊᒥᓲᓗᐊᖅᑐᓂᑦ ᑐᑦᑐᖃᑦᑕᓕᕐᖓᑕ (ᒫᓐᓇ ᐊᖑᓇᓱᖃᑦᑕᖏᑦᑐᑦ)
· ᓯᑯ ᖃᐅᔨᓴᖅᑕᐅᕙᑉᐸ? (ᐄ)
· ᐅᔭᕋᓐᓂᐊᕐᕕᓄᑦ ᖃᖓᑕᓲᑦ ᐅᑎᖅᑕᕋᖅᑐᑦ ᐊᑦᑎᓗᐊᖅᑐᒃᑯᑦ ᖃᖓᑕᕙᒻᒪᑕ ᑕᒪᓐᓇ ᐊᑦᑐᐃᓯᒪᒻᒥᔪᖅ ᑐᑦᑐᓂᑦ, ᐃᕐᓂᐅᕐᓇᐅᓕᖅᑎᓪᓗᒍ ᐱᓗᐊᖅᑐᒥᑦ. 
[bookmark: _Toc440972989]	3.4.4 ᓄᓇᓕᓐᓂᑦ ᐆᒪᔪᓕᕆᔨᒃᑯᖏᑕ ᐱᓕᕆᐊᕆᓯᒪᔭᖏᑦ
ᓄᓇᓕᓐᓂᑦ ᐆᒪᔪᓕᕆᔨᒃᑯᖏᑕ ᑲᑎᒪᔨᖏᑦ ᐱᓕᕆᐊᕆᓯᒪᔭᖏᑦ ᓄᖑᐸᓪᓕᐊᑐᐃᓐᓇᖅᓯᒪᓂᖏᓐᓄᑦ ᑐᑦᑐᐃᑦ ᒪᑯᐊ; 
· ᓂᐅᕐᕈᑎᔅᓴᓂᑦ ᑐᑦᑐᒍᓐᓇᐃᓕᑎᑦᑎᓂᕐᒥᑦ
· ᐊᓯᖏᓐᓂᒃ ᓂᕐᔪᑎᓂᑦ ᐊᖑᓇᓱᖔᖁᔨᓪᓗᑎᑦ ᓲᕐᓗ ᐅᒥᒻᒪᓂᒃ
· ᓄᓇᓕᖓᑦᑕ ᓂᕿᖃᕐᕕᖓᒍᑦ ᐊᑐᐃᓐᓇᐅᑎᑦᑎᓪᓗᑎᑦ ᐃᖃᓗᓐᓂᒃ ᐊᒻᒪ ᖁᓐᖏᓂᑦ ᑐᑦᑐᓂᑦ
· ᐊᖑᓇᓱᑦᑎᐅᓂᕐᒧᑦ ᐃᓕᓐᓂᐊᑎᑦᑎᓂᕐᒥᑦ ᐃᓕᓐᓂᐊᕕᓐᓂᑦ
· ᐱᒋᐊᖅᑎᑦᑎᓪᓗᑎᑦ ᓈᓴᐃᖃᑦᑕᓂᕐᒥᑦ ᐊᖑᓇᓱᑦᑏᑦ ᐆᒪᔪᖅᑕᖏᓐᓂᑦ
· ᐃᓕᓐᓂᐊᖅᑎᓂᑦ ᑐᑦᑐᐃᑦ ᒥᔅᓵᓄᑦ ᐃᓕᓐᓂᐊᑎᑦᑎᓂᕐᒥᑦ
· ᓄᖒᑦᑎᓗᐊᖅᑕᐃᓕᒪᓂᕐᒥᑦ ᑐᑦᑐᓂᑦ ᑐᓴᐅᒪᑎᑦᑎᓐᓂᕐᒥᑦ.
[bookmark: _Toc440972990]	3.4.5 ᐃᓐᓇᑐᖃᕐᓄᑦ ᐊᑐᓕᖁᔭᐅᔪᑦ
ᐃᓐᓇᑐᖃᐃᑦ ᐅᖃᐅᔾᔨᒋᕈᑎᖃᓚᐅᖅᑐᑦ ᑲᑎᒪᔾᔪᑎᑦᑎᓐᓂᑦ ᐊᒥᓱᑲᓪᓚᓐᓂᑦ. ᐅᖃᐅᔾᔨᖃᑦᑕᓚᐅᖅᑐᑦ ᐃᓄᐃᑦ ᐊᔾᔨᒌᓐᖏᑦᑐᓂᑦ ᐃᓕᖅᑯᓯᓕᐅᒐᓗᐊᑦ ᑲᑐᔾᔨᖃᑎᒌᖏᓐᓇᖁᔭᐅᓪᓗᑎᑦ ᐱᓕᕆᐊᖑᐅᔪᒥᑦ ᖃᓄᖅᑑᕐᓂᑦᒥᑦ ᐋᖅᑭᐅᒪᔾᔪᑎᔅᓴᓂᑦ ᕿᓂᖅᑎᓪᓗᒋ. ᐅᖃᓚᕐᒥᔪᑦ ᑐᑦᑐᐃᑦ ᓄᖑᓯᒪᑦᑎᐊᑲᐃᓐᓇᓲᖑᒻᒪ ᖃᖓᐅᓕᕋᐃᒻᒪᑦ ᐊᒥᓱᕈᖅᓯᒪᕙᒃᑭᓪᓗᑎᓪᓗ, ᐊᒻᒪᓗᑦᑕᐅᖅ ᐊᖅᑯᑎᒋᕙᑦᑕᖏ ᐱᓱᓕᖅᑎᓪᓗᒋᑦ ᐊᓯᔾᔨᖅᓯᒪᓕᓲᖑᒋᓪᓗᑎᑦ. ᐊᓯᕙᖅᑏᑦ ᐃᓕᓐᓂᐊᖅᑎᑕᐅᓯᒪᕙᓚᐅᕐᒥᔪᑦ ᐊᖑᓇᓱᖁᔭᐅᓐᓇᑎᒃ ᑐᑦᑐᐃᑦ ᐱᓱᓕᖅᑎᓪᓗᒋᑦ ᐊᖅᑯᑎᑐᖃᕐᒥᒍᑦ ᑕᒪᓐᓇᓗ ᐱᒻᒪᕆᐅᕙᓚᐅᖅᑐᖅ ᖃᐅᔨᒪᔭᑐᖃᖅ ᑐᑦᑐᓄᑦ. ᑭᖑᓪᓕᖅᐹᖓᓐᓂᓪᓗ ᑐᑐᓯᐅᖅᐸᑦᑐᑦ ᓂᕐᔪᑏᑦ ᐊᖑᓇᓱᑦᑕᐅᔾᔫᒥᖁᔭᐅᓪᓗᑎᑦ ᐊᒥᓱᕈᓗᐊᖅᑎᑦᑎᑕᐃᓕᒪᑎᓪᓗᒋᑦᑕᐅᖅ ᑕᒪᒃᑯᐊ. 
[bookmark: _Toc440972991]3.5 ᑐᓴᖅᑕᐅᔪᑦ ᖃᓄᐃᓕᒋᐊᕈᑕᐅᓂᖏᑦ
ᖃᓄᐃᓕᒋᐊᒃᑲᓐᓂᕈᓐᓇᓗᐊᖏᑦᑐᑦ ᒫᓐᓇ ᐊᖑᓇᓱᑦᑕᐅᔪᓐᓇᖅᑐᑦ ᐊᒥᓲᓂᖏᑦ ᖃᓄᖅ ᐋᖅᑭᔅᓯᒪᓂᐊᕐᒪᖔᑕ ᓂᕐᔪᑎᓕᕆᓂᐅᒻᒪᑦ ᑕᒪᓐᓇᐅᒐᓗᐊᖅᑎᓪᓗᒍ ᐊᓯᖏᑦ ᐱᓕᕆᐊᔅᓴᐃᑦ ᓴᖅᑭᓯᒪᔪᑦ ᐊᐅᓚᔾᔭᒋᐊᕈᑕᐅᒋᐊᖃᕐᓂᐊᖅᑐᑦ. ᐃᓱᒫᓘᑏᑦ ᑐᑦᑐᓯᐅᖅᐸᑦᑐᓂᒃ ᓂᕐᔪᑎᓂᑦ ᐊᑦᑐᐃᓂᕆᕙᑦᑕᖏᓐᓂᑦᑕᐅ ᐊᒻᒪ ᐃᑲᔪᖅᑕᐅᔪᒪᔪᑦ ᑕᒪᒃᑯᓂᖓ ᓂᕐᔪᑎᑦ ᑲᒪᒋᐊᒃᑲᓐᓂᕆᐊᖃᖅᑎᓪᓗᒋᑦ, ᓴᖅᑭᑕᐅᒻᒥᔪᑦᑕᐅᖅ ᑲᑎᒪᖃᑕᐅᓚᖅᑐᓄᑦ ᐱᒻᒪᕆᒋᔭᐅᓚᖅᑐᓂᓗ ᑕᒪᓐᓇ ᐊᓯᕙᖅᑎᖏᓐᓂᑦ ᐃᓕᓐᓂᐊᑎᑦᑎᒋᐊᒃᑲᓐᓂᕆᐊᖃᕐᓂᕐᒥᑦ. ᑐᑦᑐᓯᐅᖅᐸᑐᑦᑕᐅᖅ ᓂᕐᔪᑏᑦ ᖃᓄᖅᑑᕆᐊᕈᑕᐅᒃᑲᓐᓂᕆᐊᖃᕐᓂᖏᓐᓄᑦ ᖃᓄᐃᓕᒋᐊᒃᑲᓐᓂᖁᔨᒻᒥᔪᑦ ᑕᐃᒃᑯᐊ ᑲᒪᒋᔭᐅᓂᕆᕙᑦᑕᖏᓐᓂᒃ ᐱᕕᖃᖅᑎᑕᐅᒋᐊᒃᑲᓐᓂᕈᒪᓪᓗᑎᑦ ᐊᖑᓇᓱᑦᑕᐅᖃᑦᑕᕐᓂᖏᑦ.  
ᐱᕕᔅᓴᖅᑎᑦᑎᒋᐊᖃᕐᓂᑎᓐᓂᑦ ᐃᓕᓐᓂᐊᖅᑎᑦᑎᓂᕐᒥᑦ ᒪᒃᑯᑦᑐᓂᑦ ᐊᓯᕙᖅᑎᓂᑦ ᐅᖃᐅᓯᐅᖏᓐᓇᓚᐅᕐᒥᔪᖅ. ᐅᑉᐱᕈᓱᒻᒪᑕ ᐊᓯᕙᖅᑏᑦ ᐃᓕᓐᓂᐊᖅᑎᑕᐅᒋᐊᒃᑲᓐᓂᕐᓂᕈᑎᑦ ᐊᓯᖏᓐᓂᑦ ᓂᕐᔪᑎᓂᑦ ᑐᑦᑐᐃᑦ ᓄᖑᐸᓪᓕᐊᖏᓐᓇᖅᓯᒪᓂᖏᑦ ᓄᖅᑲᕐᔫᒥᒍᓐᓇᕐᓂᖓᓐᓂᒃ. ᖁᕐᓗᖅᑑᕐᒥᐅᑦ ᐆᒪᔪᓕᕆᔨᒃᑯᖏᑦᑕ ᑲᑎᒪᔨᖏᑦ ᑕᒪᑐᒥᖓ ᐊᑐᓕᖅᑎᑦᑎᓯᒪᔪᑦ ᒫᓐᓇ. ᐊᕙᑎᓕᕆᔨᒃᑯᑦ ᐱᓕᕆᕕᖓ ᐃᓕᓐᓂᐊᑎᑦᑎᒍᑎᔅᓴᐅᒐᔭᖅᑐᓂᑦ ᓴᓇᕙᓪᓕᐊᔪᑦ. ᑕᒪᓐᓇ ᐱᓇᓱᐊᖅᑕᐅᑎᓪᓗᒍ, ᐊᖑᓇᓱᑦᑏᑦ ᐊᑕᕐᓇᖅᑐᒦᖏᓐᓂᖅᓴᐅᖁᓪᓗᒋᑦ, ᐊᕙᑎᓕᕆᔨᒃᑯᑦ ᐊᑐᐃᓐᓇᐅᒪᑦᑎᐊᖅᑐᑦ ᐊᐅᓚᑦᑎᖃᑎᖃᕈᒪᓪᓗᑎᑦ ᐃᓕᓐᓂᐊᑎᑦᑎᔾᔪᔅᓴᑎᒍᑦ ᐊᖑᓇᓱᑦᑏᑦ ᐊᓯᖏᓐᓂᒃ ᓂᕐᔪᑎᓂᑦ ᐱᓇᓱᐊᖃᑦᑕᓂᐊᕈᑎᒃ. ᐊᕙᑎᓕᕆᔨᒃᑯᑦ ᐱᓇᓱᐊᖁᔨᒋᕗᑦ ᓄᓇᓕᓐᓂᑦ ᐆᒪᔪᓕᕆᔨᒃᑯᖏᑦᑕ ᑲᑎᒪᔨᖏᓐᓂᒃ ᖁᕐᓗᖅᑑᕐᒥᐅᑎᑐᑦ ᐱᓇᓱᐊᕐᓂᕆᔭᖏᓐᓂᒃ. 

ᐊᕙᑎᓕᕆᔨᒃᑯᑦ ᐋᖅᑭᔅᓱᐃᓕᕈᑎᒃ ᐊᑐᓕᖁᔭᐅᔪᓂᑦ ᐱᓕᕆᕕᖓᑎᒍᑦ ᐅᖃᐅᓯᖃᑦᑕᓚᐅᖅᑐᓂᑦ ᑲᑎᒪᑎᑦᑎᓂᖃᖅᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᐊᒥᓲᓂᖏᑦ ᖃᓄᐃᓕᖓᖁᔭᐅᒻᒪᖔᑕ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑎᒥᖁᑎᖓᓐᓄᑦ ᐃᓱᒪᓕᐅᓕᖅᑎᓪᓗᒋᑦ. ᐊᕙᑎᓕᕆᔨᒃᑯᑦ ᓄᑖᕈᕆᐊᖅᓯᒪᔪᓂᑦ ᐅᓂᒃᑳᓂᑦ ᑐᓂᓯᓂᐊᖅᑐᑦ ᓄᓇᕗᒻᒥᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᓕᖅᑲᑕ ᐃᓚᓕᐅᑎᓯᒪᓛᖅᑐᓂᑦ ᑕᐃᑲᓂ ᐃᓱᒪᓕᐅᕈᑕᐅᖁᓪᓗᒍ ᐊᖑᓇᓱᑦᑕᐅᔪᓐᓇᖅᑐᑦ ᐊᒥᓲᓂᖏᑦ ᐊᑐᓕᖁᔭᖁᔪ ᕿᖓᐅᑦ ᑐᑦᑑᔮᖅᑑᑉ ᐃᓅᕕᐅᓪᓗ ᓂᒋᖅᐸᓯᐊᓂ ᑐᑦᑐᖏᓐᓂᒃ.

